
ՊԱՐՈՆ ԴԱՎԻԹ ՀԱՐՈՒԹՅՈՒՆՅԱՆԻՆ
ՀՀ վարչապետի 08.10.2015թ. N 02/23.15/17297-15

հանձնարարականի կապակցությամբ

Հարգելի պարոն Հարությունյան

ՀՀ ֆինանսների նախարարությունը քննարկելով  «Հայաստանի Հանրապետության կառավարության 2015 թվականի օգոստոսի 31-ի  N 1030-Ն և 2014 թվականի դեկտեմբերի 18-ի N 1444-Ն որոշումների մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ) հայտնում է հետևյալը.

1. Առաջարկում ենք Նախագծի 1-ին, 2-րդ կետերում նշված «6.93 դրամ սուբսիդիա», ինչպես նաև 3-րդ կետի 2-րդ պարբերության վերջին մասում նշված «6.93 դրամ/կՎտժ» արտահայտություններից հետո ավելացնել «(ներառյալ ավելացված արժեքի հարկը)» արտահայտությունը:
2. Նախագծի 1-ին կետում «լրացում» բառը անհրաժեշտ է փոխել «լրացումներ» բառով:

3. «Իրավական ակտերի մասին» ՀՀ օրենքի 43-րդ հոդվածի 1-ին մասով սահմանվում է, որ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտում տրվում է իրավական ակտի լրիվ անվանումը: Հաշվի առնելով վերոգրյալը՝ անհրաժեշտ է նախագծի 3-րդ կետում նշել ՀՀ կառավարության 2014 թվականի դեկտեմբերի 18-ի թիվ 1444-Ն որոշման լրիվ անվանումը:

